
對於日新月異嘅數碼科技，唔少老友記都有啲卻步，覺得自己學唔嚟、跟
唔上。有見及此，中電「智易生活」計劃同基督教家庭服務中心合作推出
咗「智易數碼之星」計劃，邀請一班精靈嘅老友記成為數碼導師，教授其
他長者實用科技知識，希望透過「朋輩教學」嘅形式，減輕佢哋嘅學習壓
力。 

計劃下，「智易數碼之星」會協助教導長者手機班，同埋去到中電客戶
服務中心，協助其他老友記客戶學習使用中電App。老友記學新嘢，難免
驚跟唔上進度，但喺年紀相近嘅數碼導師協助下，共同語言多啲、溝通易
啲，學起上嚟就冇咁緊張喇。 

16位成為「智易數碼之星」嘅老友記，除咗會接受中電專業嘅客戶服務訓
練，由即日起到2026年底，仲會不定時咁喺五個中電客戶服務中心服務市
民。咁多位數碼導師會身穿制服、佩戴「智易數碼之星」名牌，相當易認
㗎，經過中心嘅市民，不妨入嚟同佢哋打個招呼，為佢哋打氣！

近年變頻式冷氣機成為唔少家庭嘅夏日好涼伴，但點揀最啱用嘅變頻冷
氣機呢？今次我哋就用個例子同大家睇下點揀機啦！

陳先生同太太囝囝一家三口住喺九龍城，屋企客廳同小朋友間房都想換
一部新冷氣機。揀冷氣機時，要考慮空間大細，嚟決定需要嘅匹數，如
果客廳大概有110呎嘅話，1匹半嘅冷氣機已經啱用；同時，亦要考慮其
他因素，例如房間內人數、面向係咪西斜同埋窗戶大細等等。以小朋友
嘅70呎睡房為例，一般情況下，¾匹本來應好夠用，但因為有太陽西斜
加上大窗戶嘅情況，夏天時非常熱，所以比較適合1匹嘅冷氣機。 

但如果陳先生喺囝囝嘅睡房揀咗¾匹嘅變頻冷氣機，開冷氣時，可能發
生咩事呢？ 

囝囝嘅睡房好容易出現「冷氣唔夠涼」同好嘥電嘅情況。因為當製冷量
唔足以應付實際需求時，變頻冷氣機需要長時間以較高輸出運作，未必
能夠有效降到目標溫度，能源效益亦可能下降，令耗電量比預期高，變
到嘥電。 

最近網上出現偽冒嘅中電電費賬單電郵，騙徒訛稱客戶嘅電費賬單已到
期，企圖誘使收件者輸入個人資料、中電賬戶號碼同信用卡資料。 

當大家收到懷疑詐騙嘅電郵時，記住： 
1.中電官方電郵只會來自@clp.com.hk、mail.clp.com.hk或@info.clp.

com.hk 呢幾個域名。如果後綴有異常拼寫（例如多加字母或使用其
他網域)，即係偽冒。 

2.中電絕對唔會透過連結要求客戶提供密碼、信用卡資料或銀行賬戶等
敏感資料。 

3.詐騙網站會催促客戶輸入敏感資料，以支付逾期賬單，亦會使用
「逾期」「罰款」等字眼誘惑客戶墮入陷阱。如果大家遇上懷疑虛假電
郵，一定要提高警覺。 

如果遇到呢啲可疑網頁，大家記得唔好點擊頁面上任何按鈕或連結，同
埋唔好輸入任何個人資料，以免招致損失。  

想了解電費資料、繳費或查閱電力使用狀況，最安全嘅做法就係下載並
登入中電App嚟處理。 

搬新屋，事務繁多，ePay仔為各位新入伙嘅客戶準備咗一份小小嘅禮
物 — 1年內新入伙專享、電費按金7折優惠！ 

只要你係過去12個月內搬屋嘅新住戶，依家登記銀行自動轉賬交電費，
即刻送你按金7折驚喜禮遇！折扣金額仲會自動退回你嘅電力戶口，等
你唔使再去銀行或喺網上處理，可以隨時靈活運用手上資源！ 

Alipay新舊用戶享盡優惠 Alipay新舊用戶享盡優惠 

除左自動轉賬，依家選擇用AlipayHK App交電費，一樣有優惠 — 由
即日起至9月30日，新登記成為用戶並使用 AlipayHK App 繳交中電
電費，可獲HK $30迎新優惠；現有用戶使用 AlipayHK App 繳費，亦
可享有HK $10優惠㗎。除上述優惠，7月內只要經AlipayHK App繳費
滿指定金額，可賺取額外獎賞，最多可獲 3000 A.積分獎賞！ 

低
碳
講
呢
啲

為慶祝超人中中10歲生日，我哋特別推出全新AI動畫短片！今次
Lululu、yy仔同K教授本來同超人中中開生日會，點知一場意想不到
嘅奇妙旅程突然展開，帶領四人組穿越時光隧道，一齊重溫多年嚟嘅
成長點滴同精彩時刻。一路上充滿歡笑、驚喜，好啱大人細路一齊欣
賞！ 

除咗新動畫，今年中電仲推出全新點讀故事書《看到的電力》同《減碳
生活》，小朋友透過互動點讀筆，可以閱讀及探索書中的節能低碳知
識。新學年將會免費派發到全港幼稚園，將互動閱讀樂趣帶入校園。 

另外，電子版《低碳城市規劃師》桌上遊戲亦全面升級，新增網上連線
功能，等小朋友可以同朋友一齊建設可再生能源設施、回收資源，攜手
打造低碳城市！ 


